ԱՄՓՈՓԱԹԵՐԹ
«ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ 2017-2020 ԹՎԱԿԱՆՆԵՐԻ ԾՐԱԳՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ տարածքային կառավարման և ենթակառուցվածքների նախարարություն
	
	13.04.2023 թ.

	
	
	         № ԳՍ//11229-2023


	«Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չկան։

	Ընդունվել է ի գիտություն:


		                              2. ՀՀ ֆինանսների նախարարություն
	
	28.04.2023 թ.

	
	
	            № 01/11-4/8290-2023


	Նախագծով նախատեսվում է մասնավորեցման ցանկից հանել Երևանի Ծիծեռնակաբերդի խճուղի 5 հասցեում տեղակայված մարզահամալիրը, որը Նախագծին կից ներկայացված հիմնավորման համաձայն՝ ՀՀ ԿԳՄՍ նախարարության ենթակայությանը հանձնելուց հետո առաջակվում է հիմնանորոգել և ստեղծել հավաքական թիմերի մարզման կենտրոն։ Հիմնանորոգման ընդհանուր արժեքը ըստ ներկայացված հաշվարկի կազմում է մոտ 2․3 մլրդ դրամ, որը կհանգեցնի ՀՀ պետական բյուջեից լրացուցիչ ծախսերի կատարման: Ուստի բարձրացված հարցին առաջարկում ենք անդրադառնալ 2024-2026թթ պետական միջնաժամկետ ծախսային ծրագրի, այդ թվում՝ ՀՀ 2024 թվականի բյուջետային գործընթացի շրջանակներում։
	Ընդունվել է:


		                              3. ՀՀ վարչապետի աշխատակազմ
	
	12.05.2023 թ.

	
	
	            № 02/16.3/16165-2023


	«Ազգային ժողովի կանոնակարգ» սահմանադրական օրենքի (այսուհետ՝ Կանոնակարգ) 65-րդ հոդվածի 1-ին մասի համաձայն՝ օրենսդրական նախաձեռնության իրավունք ունեն պատգամավորը, խմբակցությունը և Կառավարությունը: 
Նույն հոդվածի 3-րդ մասի համաձայն Կառավարությունը և խմբակցությունն օրենսդրական նախաձեռնությունն իրականացնում են իրենց որոշմամբ:
Կանոնակարգի 77-րդ հոդվածի 1-ին մասի համաձայն՝ շրջանառության մեջ դրված օրենքի նախագծի վերաբերյալ գրավոր առաջարկ ներկայացնելու իրավունք ունեն հեղինակը, պատգամավորը, խմբակցությունը և Կառավարությունը:
Կից ներկայացված ««Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագծի վերաբերյալ Հայաստանի Հանրապետության կառավարության առաջարկության մասին» Կառավարության որոշման նախագծի համաձայն (այսուհետ՝ Նախագիծ) Կառավարությունը ոչ թե ներկայացնում է արդեն իսկ շրջանառության մեջ դրված օրենքի նախագծի վերաբերյալ գրավոր առաջարկ, այլ իրացնում է օրենսդրական նախաձեռնությամբ հանդես գալու իր իրավունքը:
1. Հաշվի առնելով վերոգրյալը, Նախագծի՝
1) վերնագրում «օրենքի նախագծի վերաբերյալ Հայաստանի Հանրապետության կառավարության առաջարկության մասին» բառերը անհրաժեշտ է փոխարինել «օրենքի նախագծին հավանություն տալու մասին» բառերով: Համապատասխան փոփոխություն պետք է կատարվի նաև Նախագծի 1-ին մասում՝ «օրենքի նախագծի վերաբերյալ Հայաստանի Հանրապետության կառավարության առաջարկությանը:» բառերը փախարինելով «օրենքի նախագծի վերաբերյալ Հայաստանի Հանրապետության կառավարության օրենսդրական նախաձեռնությանը:» բառերով:


	Ընդունվել է:

	2) անհրաժեշտ է հղում կատարել «Ազգային ժողովի կանոնակարգ» ՀՀ Սահմանադրական օրենքի 65-րդ հոդվածի 3-րդ մասին,

	    Ընդունվել է:

	3) 2-րդ մասը շարադրել հետևյալ բովանդակությամբ՝
 «2. Հայաստանի Հանրապետության կառավարության օրենսդրական նախաձեռնությունը սահմանված կարգով ներկայացնել Հայաստանի Հանրապետության Ազգային ժողով:»
	    Ընդունվել է:

	2. 16.12.2016թ.-ի «Հայաստանի Հանրապետության Ազգային ժողովի
աշխատակարգը հաստատելու մասին» ԱԺՈ-267-Ն որոշման 28-րդ կետի համաձայն՝ Կառավարության նախաձեռնության գրությանը կից, ի լրումն 25-րդ կետում նշված փաստաթղթերի, ներկայացվում է նաև  պետական բյուջեի եկամուտների էական նվազեցման կամ ծախսերի ավելացման մասին եզրակացությունը:
Ի լրումն հիմնավորման մեջ նշված՝ Մարզահամալիրի շինարարական աշխատանքների և նախագծանախահաշվային փաստաթղթերի արժեքի խոշորացված հաշվարկի,  անհրաժեշտ է Նախագծի հիմնավորման մեջ ներկայացնել Նախագծի ընդունման կապակցությամբ պետական բյուջեի եկամուտների էական նվազեցման կամ ծախսերի ավելացման մասին ամբողջական տեղեկատվություն:
	    Ընդունվել է:


	1. ՀՀ արդարադատությւան նախարարություն
	
	24.05.2023 թ.

	
	
	         № /27.4/26167-2023


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _GoBack]««Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ

	««Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առարկություններ չունենք:
	Ընդունվել է ի գիտություն:



